
Qillaminuaq Tuhaqtitauyukhaq 

 

Nuutaanguktiqhimayuq niriyakhanik pukuktaugiaqaqtun 
titiragiikhimayut talvani Qikiqtani Aanniaqvikyuami 

 
IQALUIT, Nunavut (Apitilirvik 24, 2012mi) – Upalungainir tunikhaitjutikhaqlu 
aanniaqvikyuami nirivikhat allanguktirhiliktun talvani Qikiqtani Aanniaqvikyuami Iqalungni 
taima ikayugiangat akhuuknaqtunut, mamitjutikharniklu aanniaqtunik niqqainik.    
 
“Qikiqtani Aanniaqvikyuaq hivulliqtiuliktun talvuuna niritjutikhaqnik munagitjutiit niqqiniklu 
nikhiugutikharnik,” uqallaktuq Nallunaqtunik Niqqautiliqiyi Christina Rooney. 
“Aituihimaaqtugut akhuuknaqtunik, ilingangitunik, mamitjutikharniklu aanniaqtunik niqqainik 
taima namagiyauyukhat nunat tamaat taimalu tivyagikhutiklu.” 
 
Tamna aanniaqvikyuaq quviahuktun taima nunamin niqqautikhaqnik nikhiunginaqpakamik 
aanniaqtunut talvani aanniaqvikyuaqmi.  Una nuutaaq aulanialiktuq hanaqitjutikhaq 
pihimaniaqtun nunamin niryutingnik taimalu Qikiqtani Aanniaqvikyuaq 
piqaqhimaanginarniaqtun niqqinik nunanin avuugiyauniaqtun talvani niryutingnik 
nuutaanguktiqhimayuq niriyakhanik pukuktautjutikharni. 
 
“Tamaita niriyakhanik pukuktautjutikharni piqaqniaqtun tivyagiktunik niritjutikhaqnik 
taimaitunik protein-nik, sodium-nik, carbohydrates-qaqtunlu.  Taima piqagiangat 
niritjutikhaqnik katitiqhimayukhat tamainut aanniaqtunik havauhiliqiyunut 
munagitjutikhaniitukhat,”  uqallaktuq Rooney. “Tamna nuutaaq niritjutikhangit aituinaiqtun 
aanniaqtunut malrungnik niqaitikhainik pukutjutikharnik niritnakhiraangat.” 
 
Tamna aanniaqvikyuaq hanaiyaihimaaliktun piqagiangat nuutaanik niritjutikhaqnik 
aulatitiyaangat ukiakhaqmi uvani. 

